
				ഈ താളിൽ തെറ്റുതിരുത്തൽ വായന നടന്നിരിക്കുന്നു
10 Silavati;s husband Ugratapassu -

ഇത്തരം ഭൎത്താവു ചോദിച്ചതിനുടൻ

92. ഉത്തരം ചൊല്ലിനാൾ ശീലാവതി;

വിശ്വത്തിലൊക്ക പ്രസിദ്ധമായുള്ളൊരു

93. വേശ്യാഗൃഹമതു ജീവനാഥ.

ഐശ്വൎയ്യവും നല്ല സൗന്ദൎയ്യവും പിന്നേ

94. വശ്യപ്രയോഗവുമെന്നു വേണ്ട,

വിശ്വം ജയിക്കുന്ന വൈഭവമുള്ളൊരു

95. വേശ്യയുണ്ടത്ര വസിച്ചീടുന്നു.

വിത്തമുള്ളാളുകളെല്ലാമവളുടെ

96. ഭൃത്യന്മാരാവാൻ കൊതിച്ചീടുന്നു.

കണ്മ നത്തെല്ലുമപ്പുഞ്ചിരിക്കൊഞ്ചലും

97. വെണ്മ കലൎന്ന വിലാസങ്ങളും

കണ്ടു ഭ്രമിച്ചു പുരുഷന്മാരൎത്ഥങ്ങൾ,

98. കൊണ്ടു ചെന്നാശു കൊടുത്തീടുന്നു.

ഇല്ലവും വസ്തുവും വിറ്റങ്ങവളുടെ

99. വല്ലഭനാവാൻ കൊതിച്ചീടുന്നു.

മന്നവന്മാരെ വശത്താക്കി മെല്ലെവേ

100. പൊന്നും പണവും കരസ്ഥമാക്കി,

കൊന്നിട്ട മീനിന്നിരയിട്ടതു പോലെ

101. പിന്നേയഭോഷരെ കൈവെടിയും.

ദ്രവ്യമുണ്ടെങ്കിൽ സുഭഗന്മാരെല്ലാരും

102. ദ്രവ്യമില്ലെന്നാകിൻ ദുൎഭഗന്മാർ.

ഇങ്ങിനേയുള്ളൊരു വേശ്യാ വസിക്കുന്നു

103. തുംഗമഹാമണിമന്ദിരത്തിൽ.

അന്തികേ വന്നൊരു നേരമവളുടെ

104. അന്തിക്കു മേൽ കഴുകുന്ന വെള്ളം

മാൎഗ്ഗത്തിൽ വന്നൊഴുകുന്നതു കണ്ടുടൻ

105. മാൎഗ്ഗം വെടിഞ്ഞു വളച്ചു പോന്നു.

